
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИН КОНСТИТУЦИНЕ, 
ЧӐВАШ РЕСПУБЛИКИН САККУНӖСЕНЕ ТАТА ЧӐВАШ РЕСПУБЛИКИН ЫТТИ ПРАВО АКЧӖСЕНЕ ПИЧЕТЛЕСЕ КӐЛАРМАЛЛИ ТАТА ВӐЯ КӖРТМЕЛЛИ ЙӖРКЕ ҪИНЧЕН" САККУНӖН 4 СТАТЙИНЕ УЛШӐНУ КӖРТЕССИ ҪИНЧЕН

Чӑваш Республикин Патшалӑх Канашӗ
2019 ҫулхи авӑн уйӑхӗн 5-мӗшӗнче
йышӑннӑ

1 статья
Чӑваш Республикин "Чӑваш Республикин Конституцине, Чӑваш Республикин саккунӗсене тата Чӑваш Республикин ытти право акчӗсене 
пичетлесе кӑлармалли тата вӑя кӗртмелли йӗрке ҫинчен" 2014 ҫулхи ҫӗртме уйӑхӗн 30-мӗшӗнчи 40 №-лӗ саккунӗн (Чӑваш Республикин Саккунӗсен пуххи, 2014, 6 №; "Республика" хаҫат, 2017, раштав уйӑхӗн 27-мӗшӗ) 
4 статйине улшӑну кӗртес, унта ҫакӑн пек ҫырса 8-мӗш пай хушса хурас:
[bookmark: _GoBack]"8. Чӑваш Республикин нормативлӑ право акчӗсен тексчӗсемпе, шута илмелли номерӗсемпе, реквизичӗсемпе тата вӗсене официаллӑ йӗркепе пичетлесе кӑларнӑ ҫӑлкуҫсем ҫинчен калакан сведенисемпе (вӗсем Раҫҫей Федерацийӗн субъекчӗсен нормативлӑ право акчӗсен федераци регистрӗнче упранаҫҫӗ) Раҫҫей Федерацийӗн саккунӗсемпе килӗшӳллӗн Раҫҫей Федерацийӗн Юстици министерствин "Интернет" информаципе телекоммуникаци сетӗнчи "Раҫҫей Федерацийӗнчи нормативлӑ право акчӗсем" порталӗ (http://pravo-minjust.ru, http://право-минюст.рф) урлӑ паллашма майсем туса параҫҫӗ.".

Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

